
Հետազոտության թեման՝ Հայ գրականության ուսուցման 

մեթոդներն ու եղանակները միջին և բարձր դասարաններում 

 

Առարկան՝  Գրականություն 

 

Հետազոտող ուսուցիչ՝ Ռուզաննա Ենոքյան 

 

Ուսումնական հաստատություն՝  Մրգավետի  միջն. դպրոց 

Ներածություն 
Հայ գրականության  ուսուցումը միջին դասարաններրում 

 

Միջին դասարաններում գրականության կրթա–դաստիարակչական խնդիրները 

իրականավում են գրական երկերի ուսումնասիրման, կենսագրական հակիրճ 

տեղեկությունների հաղորդման, գրական–տեսական տարրական գիտելիքների 

ուսուցման, աշակերտների բանավոր ու գրավոր խոսքի զարգացման միջոցով: 

  Ի տարբերություն գրականության համակարգված դասընթացի` նրա համառոտ 

դասընթացը բովանդակում է գրողների ոչ թե ամբողջ ստեղծագործությունները, այլ 

առանձին երկերը, այն էլ այնպիսինները, որոնք թե´ մատչելի են միջին տարիքի 

դպրոցակնանների համար և թե´ բարձրարժեք են գաղափարական, գեղարվեստական, 

լեզվական տեսակետից: Այդ դասընթացն ընդգրկում է գլխավորապես այնպիսի 

գեղարվեստական ստեղծագործություններ, որոնք պատկերում են հայ ժողովրդի 

պատմական անցյալն ու արդիական կյանքը: Ուստի նրա բովանդականությունը 

հիմնականում կազմում են հայ անվանի գրողների երկերը և ժողովրդական լավագույն 

ստեղծագործությունները: 

   Գրականության համառոտ դասընթացում նախատեսվում են նաև նրանց գրողների 

ստեղծագործություններից վերցված լավագույն նմուշները: Նրանում նախատեսվում են 

նույնպես արտասահմանյան առաջավոր գրողների որոշ երկեր:  

    Ծրագրային նյութերը պարտադիր են, դրանց ուսուցմանն է հատկացվում 

դասարանային և տնային ողջ աշխատանքը: Լրացուցիչ նյութերը թեպետ պարտադիր չեն, 

բայց ուսուցչի հայեցողությամբ օգտագործվում են դասարանային աշխատանքի 

ժամանակ և հանձնարարվում աշակերտներին անհատական ընթերցման համար: 

Լրացուցիչ նյութերի օգտագործումը բազմազանություն է մցնում գրականության 

ուսուցման մեջ խթանում աշակերտների նախաձեռնությունն ու ինքնուրույնությունը: 

   Աշակերտները մայրենի լեզու են սովորում թե´ քերականության և թե´  գրականության 

ավանդման միջոցով: Նրանք մայրենի լեզուն մի դեպքում սովորում են քերականական 



գիտելիքների ուսուցման, մյուս դեպքում` գեղարվեստական խոսքի լավագույն նմուշների 

ուսումնասիրման ընթացքում: 

   Գրականության ուսուցման ընթացքում աշակերտների խոսքի զարգացումը տեղի է 

ունենում նրանց բառապաշարի հարստացման, գրական նյութերի ընթերցման բանավոր 

ու գրավոր վերարտադրման, ինչպես նաև դիտած կինոֆիլմերի նկարների, 

ներկայացումների բովանդակության վերապատման ու շարադրման միջոցով: Այդ կերպ 

աշակերտները յուրացնում են արդի գրական հայերենում գործածվող բառերը, դիպուկ ու 

բնորոշ արտահայտությունները, գեղեցիկ դարձվածքները ու թևավոր խոսքը և ձեռք 

բերում սեփական խոսքի մեջ դրանք գործածելով հմտությունները:  

    Բոլոր դասարաններում էլ լրացուցիչ նյութերը տրվում են այն սկզբունքով, ինչ 

սկզբունքով հիմնական նյութերը: Ընդ որում լրացուցիչ նյութերն իրենց բնույթով ու 

բովանդակությամբ  համապատասխանում են  հիմնական նյութերին, սերտորեն կապվում 

դրանց հետ: Իսկ դա մեծ հնարավորություն է ընձեռում այդ նյութերը նպատակասլաց 

օգտագործելուն:  

   Խոսքի զարգացման պահանջները իրանականցվում են բոլոր դասարաններում: Ընդ 

որում աշակերտները 4-5-րդ դասարաններում յուրացնում են շեշտադրության և 

դադարառության պարզ կանոները, սովորում են անփոփոխ, հակիրճ և ընդարձակ 

կերպով վերարտադրել կարդացած գրվածքները, ազատորեն պատմել դիտած 

գեղարվեստական նկարների, կինոֆիլմերի ներկայացումների մասին, գրել 

վերարտադրական բնույթի պատմողական, նկարագրական ու բնութագրական հակիրճ 

շարադրություններ, հորինողական ոչ ծավալուն շարադրություններ՝ պատմվածք, 

տպավորություն, հիշողություն, նամակ, թղթակցություն, հոդված և այլն: Այսուհետև 

աշակերտները 6-7-րդ դասարաններում սովորում են ձայնի ճիշտ երևէջմամբ ընթերցել 

գրվածքը, անկաշկանդ վերարտադրել կարդացածը, ավելի ազատորեն պատմել 

ընտանեկան ու դպրոցական կյանքի, մարդկանց աշխատանքի ու պայքարի, նշանավոր 

անձանց հետ ունեցած հանդիպումների, սիրած գրքերի, զբաղմունքների ու 

մասնագիտությունների մասին, գրել վերարտադրական ու հորինողական բնույթի ավելի 

ծավալուն շարադրություններ:  



 

Գրական երկի ընթերցումը 

Ընթերցման նշանակությունը 

 

Գրական երկի ընթերցումը մեծապես նպաստում է նրանում արտահայտված հույզերի ու 

մտքերի ըմբռմանը, աշակերտների մեջ առաջացնում է ազնիվ ձգտումներ ու զգացումներ, 

դրսևորում ու նպատակաուղղում գեղեցիկի նկատմամբ նրանց ունեցած հակումներն ու 

ձիրքերը: Գրական երկի ընթերցումը աշակերտների մեջ ամրակայում ու զարգացնում է 

նաև գեղեցիկ, գեղարվեստորեն կարդալու հմտություն, հարստացնում նրանց 

բառապաշարը գրական բառաձևեր, պատկերավոր դարձվածքներով ու 

արտահայտություններով: Դրա հետ միաժամանակ նա հղկում, մշակում և ավելի 

արտահայտիչ ու  իմաստալից է դարձնում նրանց խոսքը:  

    Գրական երկի ընթերցման համար կարևոր նշանակություն ունեն կարդալու 

ընդհանուր տոնը, ձայնի ելևէջումն ու հնչերանգը, շեշտադրությունն ու 

դադարառությունը:  

  Տարբեր գրական երկերը թե´ բովանդակության և թե´ լեզվի տեսակետից ունեն իրենց 

ուրույն առանձնահատկություննեը, որի պատճառով նրանք ընթերցվում են տարբեր 

ձևով:  

    Ընթերցման ժամանակ ձայնը ելևէջում է, բարձրանում է ու ցածրանու, արագանում ու 

դանդաղում, ուժեղանում ու թուլանում, որի շնորհիվ գրական երկի տարբեր մասերի 

իմաստները դրսևորվում ու միմյանց հետ միահյուսվում են բնականոն կերպով: 

    Գրական երկի ընթերցման համար կարևոր է ձայնի պարզությունը: Կարդալիս ինչպիսի 

ելևէջներ էլ որ ունենա ձայնը, խոր ու հաճելի տպավորություն թողնելու համար այն պետք 

է հնչի հստակ ու մաքուր: 

   Ձայնի ելևէջման, շեշտադրության ու դադարառության  ճիշտ պահպանումը ավելի մեծ 

ջանք է պահանջում մանավանդ չափածո գրվածքի ընթերցման ժամանակ: Ի 

տարբերություն արձակ գրվածքի՝ չափածո երկը ունենում է կանոնավոր ռիթմ:  



Ընթերցման նախապատրաստումը 

 

Գրական նյութի նախապատրաստման ընթացքում գործադրվում են մի շարք մեթոդներ 

ուսուցչի ներածական խոսքը, նախապատրաստական զրույցը, կինոնկարի ցուցադրումը 

և այլն: 

   Գրական երկի ընթերցումը նախապատրաստելիս ուսուցչի ներածական խոսքը մեծ տեղ 

է բռնում այն ժամանակ, երբ հարկ է լինում աշակետներին տալ նոր տեղեկություններ ու 

գիտելիքներ: 

    Ուսուցչի ներածական խեսքը լեզվա – ոճական տեսակետից ևս պետք է լինի օրինակելի՝ 

հստակ, սահուն, պատկերավոր ու արտահայտիչ, բայց պարզ, մատչելի, հասկանալի ու 

անբռնազբոստ: Իր ներածական խոսքը օժտելով այդպիսի հատկություններով՝ ուսուցիչը 

կկարողանա սրել աշակերտների ուշադրությունն ու հետաքրքրությունը և նրանց 

բորբոքել գրական երկն ընթերցելու բուռն ցանկությամբ: 

  Գրական նյութի նախապատրաստման ընթացքում ներածական զրույցին մեծ դեր է 

հատկացվում այն դեպքում, երբ օգտագործվում են գլխավորավպես աշակերտների՝ 

արդեն սովորած գիտելիքներն ու սեփական կենսափորձով ձեռք բերած 

տեղեկությունները: 

   Այսպես, օրինակ՝ 5-րդ դասարանում Ալ. Ծատուրյանի «Բանվորուհու օրորը» անցնելիս 

նրա ընթերցման նախապատրաստումը կարելի է կատարել գլխավորապես ուսուցչի 

ներածական խոսքի միջոցով, որի ընթացքում աշակերտներին որոշ տեղեկություններ են 

հաղորդվում թե՛ այդ ոտանավորի թե՛ նրա հեղինակի մասին: Սակայն դրանից հետո նույն 

դասարանում Հ. Հակոբյանի « Մե՛կ էլ, մե՛կ էլ » ոտանավորն անցնելիս նրա 

նախապատրաստումը կարելի է կատարել գլխավորապես ներածական զրույցի միջոցով: 

Եվ դա այն պարզ պատճառով, որ աշակերտները Ալ. Ծատուրյանի «Բանվորուհու օրորը» 

անցնոլիս որոշ տեղեկություններ ստանում են շահագործողների բանվորների մղած 

պայքարի մասին, ուստի և առանց դժվարության կկարողանան մասնակցել նոր նյութի՝     

Հ. Հակոբյանի    « Մե՛կ էլ, մե՛կ էլ »  ոտանավորի ընթերցման նախապատրաստմանը:  



    Նման դեպքերում ներածական զրույցի ժամանակ օգտագործվում են սկզբից 

ուսուցանված նյոթերը: Ներածական զրույցի ընթացքում կարելի է օգտագործել նաև 

նախորդ դասարաններում անցած նյոթերը: Օրինակ՝ 7-րդ դասարանում Ն. Նեկրասովի 

«Երկաթուղին» անցնելիս ներածական զրույցի համար նյութ կարել է քաղել Հ. Հակոբյանի 

«Մեռա~ն, չկորա՛ն» Ալ. Ծատուրյանի «Բանվորուհու օրորը» և նախապես ուսուցանված 

այլ համանման ոտանավորներից:  

    Այդ բոլոր օրինակներում ներածական զրույցի համար օգտագործվում են 

գրականության դասընթացի ուսուցման ընթացքում սովորած նյոթերը, ձեռք բերված 

տեղեկություններն ու գիտելիքները: 

   Այսուհետև  դպրոցականները մեծերից հաճախ լսում են ժողովրդական երգեր, 

առածներ, ասացվածքներ, հանելուկներ, հեքիաթներ և ժողովրդական բանահյուսության 

այլ նմուշներ: Անցյալում տեղի ունեցած հեղափոխական իրադարձությունների մասին 

նրանք մեծերից լսում են պատմություններ, հանդիպումներ ու զրույցներ են ունենում: 

   Նախապատրաստական զրույցը, ինչպես և ամեն մի զրույց կատարվում է ուսուցչի 

հարցերի և աշակերտների պատասխանների միջոցով: Ուսուցչի հարցերը պետք է լինեն 

պարզ, հստակ, մատչելի և միյանց հետ տրամաբանորեն կապված: Այդպիսի հարցերը  

աշակերտներին հնարավորություն կտան զրույցի ընթացքում իրենց պատասխանները 

խոր կշռադատելու և ճիշտ ձևապերպելու: 

   Ուսուցիչը, հարցերն ուղղելով ամբողջ դասարանին, ամեն կերպ ձգտում է զրույցին 

մասնակից դարձնել բոլոր աշակերտներին: Դժվարության դեպքում նա աշակերտներին 

առաջարկում է նաև օժանդակ հարցեր: Իսկ եթե դրանով չի հաղթահարվում 

դժվարությունը, այն ժամանակ ուսուցիչը ինքն է տալիս աշակետների ուժերով չլուծված 

հարցերի պատասխանները: 

   Գրական երկի ուսումնասիրման սկզբում կինոնկարի ցուցադրումը դպրոցականների 

մեջ նրա նկատմամբ առաջացնում է հետաքրքրություն, հարցասիրություն, 

տրամադրվածություն, վառ կենդանի ու կոնկրետ տպավորություն: Գրական երկի 

ընթերցումից առաջ կարելի է ցուցադրել գլխավորապես բնության տեսարանները, 

պատմական իրադարձությունները, մանավանդ ներկա կյանքի զարգացման կողմերը 



պատկերող կինոֆիլմեր: Նմանօրինակ կինոնկարների դիտումը աշակերտներին 

հետաքրքրում, դրդում է լարված ուշադրությամբ լսելու գրական երկի ընթերցումը, 

հեշտացնում նրա խոր ու հաստատուն ընկալումը: 

 

Գրական - տեսական գիտելիքների ուսուցման եղանակները 

 

Ուսման բոլոր աստիճաններում էլ գրական – տեսական գիտելիքները պետք է լինեն 

աշակերտներին դյուրընկալ, մատչելի և միաժամանակ ստույգ ու ճիշտ: Այդ գիտելիքների 

ուսուցումը պետք է միջոց դառնա գրական նյութերի հաստատուն յուրացման համար: Իսկ 

դա հնարավոր կլինի միայն այն դեպքում, եթե այդ գիտելիքները ուսուցանվեն գրական 

երկերի հետ սերտորեն կապված և դրանց ընձեռած կոնկրետ օրինակների ու փաստերի 

հիման վրա: 

    Գրական – տեսական գիտելիքների ուսուցումն ընթանում է երկու հիմնական ուղիով: 

Առաջին՝ փաստերի դիտում, իմաստավորում, կանոնների արտածում կամ 

հասկացությունների ձևակերպում, տնային աշխատանքի կատարում, ստուգում ու 

ամփոփում: Երկրորդ՝ կանոնների, հասկացությունների բացատրում ու ձևակերպում, 

դրանց վերաբերյալ օրինակների մեջբերում, տնային աշխատանքի կատարում, ստուգում 

ու ամփոփում: 

   Գրական – տեսական գիտելիքները ուսուցանվում են ծրագրային նոր նյութերի հիման 

վրա: Բացի դրանից, օգտագործվում են նախապես անցաց այն ծրագրային նյութերը, 

որորնք բովանդակում են գրական – տեսական գիտելիքների վերաբերյալ բնորոշ 

օրինակներ: Հարկ եղած դեպքում այդպիսի օրինակներ են բերվում նաև աշակերտների 

կարդացած լրացուցիչ նյութերից: 

    Որոշ գրական – տեսական գիտելիքներ տրվում են գեղարվեստական նյութերի 

ուսուցման սկզբում: Օրինակ՝ հեքիաթներում հանդես են բերվում մարդիկ, կենդանիներ, 

անիրական էակներ, պատմվում է իրական և երևակայական պատահարների մասին, 

բայց նկատի են առնվում ու պատկերվում մարդկային կյանքի զարգացման կողմերը, 



մարդկանց ազնիվ և անազնիվ արարքները, լավ ու վատ գործերը և, որպես կանոն, նրանք 

ավարտվում են բարի հերոսների հաղթությամբ ու չարերի պարտությամբ: 

   Որոշ գրական – տեսական գիտելիքներ էլ տրվում են գրական նյոթերի ուսուցման 

վերջում: Այդպիսի դեպքերում նյութն ընթերցելիս ոչ միայն բացատրում է նոր բառերն ու 

դարձվածքները, այլևս աշակերտների ուշադրությունը բևեռում է այն տեղերի վրա, որոնք 

հիմք կարող են ծառայել նոր գրական - տեսական բացատրման  համար: Այդ կտորները 

նա ավելի ակնառու է դարձնում երբ նյութը կարդում ու վերապատմում են աշակերտները: 

    Այդ կերպ կարել է բացատրել, օրինակ՝ հանելուկի, առածի ու ասածվածքի 

ըմբռնումները, որոնք իրենց բովանդակությամբ ու հորինվածքով բավական հեշտընկալ 

են աշակերտների համար: Վերցնել մի այլ օրինակ՝ Ա. Բակունցի « Սպիտակ ձին » 

պատմվածքը և դրա հիման վրա գաղափար է տրվում գրական երկի հորինվածքի մասին:  

   Ուսուցչի ներածական խոսքից հետո պատմվածքի ամենաբնորոշ մասերն ընթերցվում 

են դասարանում, մյուս մասերը՝ տանը, բայց վերարտադրվում են դասի ժամանակ: 

Պատմվածքի առանձին մասերի ընթերցման ու վերարտադրման ընթացքում 

ուշադրություն է դարձվում դրանց հաջորդական դասավորության ու փոխադարձ 

կապակցության վրա: Այնուհետև կազմվում է պատմվածքի պլանը և դրա հիման վրա 

կատարվում նրա մեկնաբանումը: Պատմվածքի ուսումնասիրման հենց այդ փուլում՝ 

մեկնաբանման ժամանակ է, որ ավելի պարզորոշ ու ակնառու է դառնում նրա 

կառուցվածքը: Ուստի ավելի նպատակահարմար է գրական երկի հորինվածքի մասին 

հասկացություն տալ գրական երկի ուսումնասիրման ոչ թե սկզբում, այլ վերջում, 

հատկապես նրա մեկնաբանումից հետո:  

  Մի շարք գրական – տեսական գիտելիքներ կարելի է ավանդել գեղարվեստական երկերի 

ուսումնասիրման ողջ ընթացքում: Այդ կերպ կարելի է ուսուցանել, օրինակ, առակին 

հասկացությունը:  

   Գրական – տեսական գիտելիքները ավանդվում են գլխավորապես հաղորդման, 

բացատրման, հարցատրման, զրուցատրման, ընթերցման միջոցով: Այդ գիտելիքների 

ուսուցման համար գործադրվում են նաև ուրիշ մեթոդական հնարքներ՝ բաղդատում, 



հանդիպադրում, զուգադրում, դիտում, զննական պարագաների օգտագործում, 

վարժությունների կատարում և այլն: 

    Բաղդատման միջոցով բացահայտում են գեղարվեստական երկերի 

ընդհանրություններն ու առանձնահատկությունները, որի շնորհիվ ավելի պարզորոշ է 

դառնում դրանց գրական – տեսական ըմբռնումները: 

   Վերցնենք արձակ և չափածո խոսքը: Ուսուցիչը հատվածներ է կարդում Վ. Այգեցկու             

«Կաթ մեղու պատճառ պատերազմի» առակից և Հ. Թումանյանի  «Մի կաթիլ մեղր» 

բալադից: 

   Վերցնել նաև հեքիաթը և առակը: Ուսուցիչը այս հասկացությունները բացատրելուց 

հետո հեքիաթների և առակների ուսուցանման ընթացքում մատնացույց է անում դրանց 

ընդհանուր ու տարբերիչ գծերը: Վերջում բաղդատման միջոցով նա բացատրում է 

հեքիաթի և առակի այն ընդհանրությունը, որ թե՛ մեկում և թե՛ մյուսում այլաբանորեն 

խոսվում է զանազան էակների ու առակների մասին, բայց նկատի են առնվում մարդիկ 

իրենց վատ ու լավ արարքներով: Նույն եղանակով նա ցույց է տալիս հեքիաթի և առակի 

տարբերությունը, այն է ՝ առաջինը սովորաբար լինում է արձակ և վերջանում բարու 

հաղթությամբ ու չարի պարտությամբ, միչդեռ երկրորդը լինում է նաև չափածո և 

ավարտվում է բարոյական խրատով: 

   Հանդիպադրման շնորհիվ ավելի ակնառու են դարձվում տարբեր տեսակի 

գեղարվեստական երկերի առանձնահատկությունները, ուրեմն և դրանց գրական–

տեսական ըմբռնումները: Կատարելով ամփոփում՝ ուսուցիչը նշում է, որ պատմվածքը ոչ 

ծավալուն արձակ երկ է, ունի սյուժե և գործող անձինք, նրանում գրողը խոսում է, 

պատմում հենց այդ անձանց նրանց բնորոշ բնութագծերի ու արարքների մասին: Մինչդեռ 

ոտանավորը չափածո, փոքրածավալ գրվածք է, չունի սյուժե և գործող անձինք, նրանում 

բանաստեղծը արտահայտում է իր ապրումները, զգացումները, խոհերն ու մտածումները, 

իր վերաբերմունքն ու պատկերացումը կյանքի, աշխարհի վերաբերյալ: 

   Դիտումը նույնպես կարևոր նշանակություն ունի գրական – տեսական գիտելիքների, 

մանավանդ գեղարվեստական խոսքի պատկերավորման ու արտահայտչական 

միջոցների ուսուցման համար: Դիտումը, որպես մեթոդիկան եղանակ, ունի այն 



առանձնահտկությունը, որ նախ գրական երկերից ընտրվում ու իմաստավորվում են 

դիպուկ, բնորոշ փաստերին ու օրինակները, ապա դրանց հիման վրա բացատրվում են 

գրական - տեսական հասկացությունները: Հ. Թումանյանի «Սասունցի Դավիթ»-ի 

ուսուցման ժամանակ ուսուցչի հանձնարարությամբ աշակերտները առանձնացնում են 

չափազանցության վերաբերյալ դիպուկ օրինակները. 

Ջարդեց, փշրեց մինչև կեսօր, 

Կեսօր արին ելավ հեղեղ, 

Քշեց, տարավ հազարավոր 

Մարդ ու դիակ ողջ միատեղ: 

 

Այնպես զարկեց ջաղաց քարին՝ 

Քարը եղավ հազար կտոր, 

Կտորները երկինք թռան 

Ու գնում են մինչև էսօր: 

Գրական – տեսական գիտելիքների ուսուցման համար կարևոր նշանակություն ունի նաև 

զննական պարագաների՝ աղյուսակների, սխեմաների,  պլակատների օգնությամբ: 

Աղյուսակները դրսևորում, ակնառու են դարձնում գրական–տեսական 

հասկացությունների ընդհանրական ու առանձնահատուկ գծերը, հնարավորություն 

ընձեռում դրանք բաղդատելու միմյանց հետ և կատարելու համապատասխան 

եզրահանգումներ: Սխեմաները գրաֆիկական պատկերացումներ են տալիս գրական – 

տեսական ըմբռնումների փոխկապակցությունների  վերաբերյալ և մեծապես նպաստում 

դրանց հաստատուն  յուրացմանը: 

   Գրական – տեսական գիտելիքների ուսուցման համար կարևոր նշանակություն ունի 

հին և նոր նյութերի միջև կապի ստեղծումը: Դա կատարվում է զանազան եղանակներով, 

մանավանդ զրույցի միջոցով:  

   Զրույցը արգասավոր, արդյունավետ է լինում մանավանդ այն դեպքում, օգտագործվում 

են պլակատներ և գեղարվեստական երկերից ընտրված քաղվածքներ: Օրինակ՝ մակդիրի 



մասին գաղափար տալիս կարելի է օգտագործել Ա. Ծատուրյանի « Բանվորուհու օրոր»- ը 

ոտանավորից վերցված հետևյալ քառատողերը. 

Եվ թընդում է երգը ահեղ 

Պատնեշների շարքերում, 

Որպես լեռնից վազող հեղեղ, 

Որպես որոտն ամպերում: 

 

Մի լար որդիս, որ չես լսում 

Էլ մայրական քաղցր օրոր, 

Ես մեծ կռվի երգն եմ հյուսում 

Օրոցքիդ մոտ ամեն օր: 

Գրական – տեսական գիտելիքների ուսուցման ընթացքում կատարվում են բազմազան 

լեզվա - ոճական վարժություններ, որոնց նպատակը գրական – տեսական գիտելիքների  

հաստատուն մտապահումն ու գործնական կիրառումն է աշակերտների կողմից, ինչպես 

նաև նրանց բառապաշարի հարստացումը գեղեցիկ բառաձևերով, թևավոր խոսքերով, 

պատկերավոր արտահայտություններով և այլն: 

   Մարզողական վարժությունները կատարվում ե ամենից առաջ գրական նոր նյութի 

ուսումնասիրման ավարտումից հետո և միջոց դառնում նրա մտապահման և 

ամրակայման համար: Օրինակ՝  եթե գաղափար է տրվում համեմատության մասին, 

աշակերտներին հանձնարարվում է գտնել ու ընգծել նոր նյութի բնագրում եղած 

համեմատությունները, դրանք արտագրել տետրերում, լավագույները սովորել անգիր, 

բերել ինքնուրույն օրինակներ: 

   Կիրառական բնույթի վարժությունները կատարվում են գրական – տեսական 

գիտելիքների ավանդումից  ու ամրակայումից հետո և միջոց դառնում դրանց 

գործադրման համար: 

  Գրական – տեսական գիտելիքների գործնական կիրառման հմտությունների մշակման 

ու զարգացման հիման վրա աշակերտներին կարելի է հանձնարարել գրել առածներ, 

ասացվածքներ, հանելուկներ, հեքիաթներ, առակներ, փոքրիկ պատմվածքներ:  



    Աշակերտները մայրենի լեզու սովորում են և՛ քերականություն, և՛  գրականության 

ուսուցման ընթացքում: Այսպես, օրինակ՝ ուսուցման ընթացքում, երբ չեն օգտագործվում 

բառերի կապակցության, նախադասության երանգների, կոչականների, 

ձայնարկությունների վերաբերյալ գիտելիքները,  աշակերտները լավ չեն հասկանում 

ճարտասանական դիմումը, բացականչումը, հարցադրումը, բառերի բացթողումը, 

շրջադասումը և այլն: Իսկ առանց գեղարվեստական խոսքի խոր ըմբռման նրանք չեն 

կարող զգալ գրական երկերի հուզականության ու արտահայտչականության ուժը: 

   Գրական – տեսական գիտելիքների ուսուցման ընթացքում  դիտումներն ու 

վարժություններն աշակերտները կարող են  կատարել միայն այն դեպքում, եթե դրանք 

ուսուցչի կողմից լավ նախապատրաստվեն: Առանձնապես կարևոր է նրա 

հրահանգավորող, կողմնորոշող խոսքը, որը հագեցված է լինում հակիրճ 

տեղեկություններով և դիպուկ օրինակներով: 

  Ուսուցիչն իր կողմնորոշող խոսքից հետո հանձնարարում է աշակերտներին 

գեղարվեստական խոսքի  արտահայտչական  միջոցների վերաբերյալ գրական երկերից 

ընտրել  ու արտագրել բնորոշ հատվածներ, կազմել ինքնուրույն օրինակներ, պլակատներ 

և այլն:  Այդ առաջադրանքի կատարումից հետո նա զրուցատրման, հարցատրման, 

բացատրման, զննական պարագաների օգտագործման և այլ մեթոդական հնարքների 

գործադրման միջոցով աշակերտներին հնարավորություն է տալիս բացատրելու 

գեղարվեստական խոսքի՝ իրենց սովորած միջոցները: Վերջում ուսուցիչը կատարում է 

ամփոփում՝ հանրագումարի բերելով աշակերտների ինքնուրույն հետազոտական 

աշխատանքի արդյունքում:  

 

 

 

 

 

 



Օգտագործված գրականության ցանկ 

 

1. « Հայոց լեզու գրականություն դպրոցում» 

2. Գրական տեղեկատու 

3. Հայ գրականության մեթոդիկա  

 


